
વિશ્વેશ્વરી જગદ્ધાત્રીં  સ્થિતિસંહારકારિણીમ્ ।
નિદ્રાં ભગવતીં  વિષ્ણુરતુલાં તેજસઃ પ્રભુઃ॥ ૧॥
બ્રહ્મોવાચ –

ત્વં સ્વાહા ત્વં સ્વધાત્વં હિ વષટ્કારસ્વરાત્મિકા ।
સુધા ત્વમક્ષરે નિત્યે ત્રિધા માત્રાત્મિકા સ્થિતા॥ ૨॥
અર્ધમાત્રા સ્થિતા નિત્યા યાનુચ્ચાર્યા વિશેષતઃ ।
ત્વમેવ સંધ્યા સાવિત્રી ત્વં દેવી જનની પરા॥ ૩॥
ત્વયૈતદ્ધાર્યતે વિશ્વં ત્વયૈતત્સૃજ્યતે જગત્ ।
ત્વયૈતત્પાલ્યતે દેવિ ત્વમત્સ્યન્તેચ સર્વદા॥ ૪॥
વિસૃષ્ટૌ સૃષ્ટિરૂપાત્વમ્ સ્થિતિરૂપાચ પાલને ।
તથા સંહતિરૂપાંતે જગતોઽસ્ય જગન્મયે॥ ૫॥
મહાવિદ્યા મહામાયા મહામેધામહાસ્મૃતિઃ ।
મહામોહા ચ ભવતી મહાદેવી મહાસુરી॥ ૬॥
પ્રકૃતિસ્ત્વં  ચ સર્વસ્ય ગુણત્રયવિભાવિની ।
કાલરાત્રિર્મહારાત્રિર્મોહરાત્રિશ્ચ દારુણા॥ ૭॥
ત્વં શ્રીસ્ત્વમીશ્વરી ત્વં ऱ્હીસ્ત્વં બુદ્ધિર્બોધલક્ષણા ।
લજ્જા પુષ્ટિસ્તથા તુષ્ટિસ્ત્વં શાંતિઃ ક્ષાંતિરેવચ॥ ૮॥
ખડ્ગિની શ‍ૃલિની ઘોરા ગદિની ચક્રિણી તથા ।
શંખિની ચાપિની બાણભુશુંડીપરિધાયુધા॥ ૯॥
સૌમ્યા સૌમ્યતરાશેષસૌમ્યેભ્યસ્ત્વતિસુંદરી ।
પરાપરાણાં પરમા ત્વમેવ પરમેશ્વરી॥ ૧૦॥
યચ્ચ કિંચિત   ક્વચિદ્વસ્તુ સદસદ્ધાખિલાત્મિકે ।

તત્ત્વ સર્વસ્ય યા શક્તિઃ સાત્વં કિં  સ્તૂયસે સદા॥ ૧૧॥
યયા ત્વયા જગસ્રષ્ટા જગત્પાત્યતિયો જગત્ ।
સોઽપિ નિદ્રાવશં નીતઃ કસ્ત્વાં સ્તોતુમિહેશ્વરઃ॥ ૧૨॥
વિષ્ણુઃ શરીરગ્રહણમહમીશાન એવચ ।
કારિતાસ્તે યતોઽતસ્ત્વાં કઃ સ્તોતું શક્તિમાન્ભવેત્॥ ૧૩॥
સા ત્વમિત્થં પ્રભાવૈઃ સ્વૈરુદારૈર્દેવિ સંસ્તુતા ।
મોહયૈતૌ દુરાધર્ષાવસુરૌ મધુકૈટભૌ॥ ૧૪॥
પ્રબોધં ન જગત્સ્વામી નીયતામચ્યુતો લઘુ ।
બોધશ્ચ ક્રિયતામસ્ય હન્તુમેતૌ મહાસુરૌ॥ ૧૫॥
॥ ઇતિ પુરાણોક્તં રાત્રિસૂક્તમ્॥

This rAtrisUkta is another version than mentioned

in Rigveda. This or the one from Rigveda is to be

recited 2-3 times before sleeping. It is said that

by recitation any sleep disorder can be overcome.

It also helps to bring one’s mind in tune to sleep quicker.

As a follow up, one can also keep reciting the

following verse gliding gradually into sound sleep!

યા દેવી સર્વભૂતેષુ નિદ્રારૂપેણ સંસ્થિતા ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥

